‘t es den druum van elk klein kind
om te worde wieda wint
om te zijn gelijk den held vanop tv

Om te schieten oas ge’t paast
Op bandiete dat es waas
G’ et tons altijd uuk de schuune vrewe mee

‘k wiste moar al te goe wat da ‘t genge worde

Oaze ‘k gruut ben worde ‘k flik
Veur ‘t kostuum en veur de kick
Veur ‘t gevoar en veur ‘t gezag
Veur ‘t beschirme van de nacht
Oaze ‘k gruut ben worde ‘k flik
En tot an maane loatste snik

Ben ik de schrik van al ‘t krapuul
Zuu iene die noar ‘t gevoar lacht

Klaane boaskes worde gruut
En ‘k oa ‘t op veurhand nuunt geluufd
Moar ‘k ben toch gienen agent geworde

Oas ge maa vroagt wat da ‘k tons ben
Zulde ziere een antwoord en
Ik schraave liedses, ik wirke mee woorde

Moar in druume benne’k vraa
Tons huure ‘k ‘t kind weeral in maa
Die zegt “ik wil gelaak maan voader worde”

Oaze ‘k gruut ben worde ‘K flik...

Op ne moto guul in ‘t zwart
Mee ne zwoalucht deure ‘t stad
Achter al wat da nie deugt

Ne revolver, ne matrak

Moar surtout een poase tact

Ik als veurbeeld veur de jeugd

Oaze ‘k gruut ben worde ‘K flik...

